ՀԱՇՎԵՏՎՈՒԹՅՈՒՆ

2016 թվականի հուլիսի 1-31-ն ընկած ժամանակահատվածում ՀՀ աշխատանքի և սոցիալական հարցերի նախարարության աշխատակազմի աշխատանքի և զբաղվածության վարչության (այսուհետ` Վարչություն) կատարած

 աշխատանքների վերաբերյալ

1. Ի կատարումն մշտապես գործող նախարարական սոցիալական կոմիտեի 2016թ. հունիսի 23-ի նիստի N 14.10/365393-16 արձանագրության 5-րդ կետի 1-ին ենթակետով տրված հանձնարարականի` լրամշակել և ՀՀ կառավարության աշխատակազմ է ներկայացրել «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը: 

2. Ուսումնասիրել է «Երևանի Աջափնյակ վարչական շրջանի երեխաների սոցիալական հոգածության կենտրոն», «Գյումրու «Ֆրիտյոֆ Նանսենի» անվան երեխաների խնամքի և պաշտպանության N 2 գիշերօթիկ հաստատություն», «Երևանի երեխաների խնամքի և պաշտպանության N 2 գիշերօթիկ հաստատություն», «Կապանի երեխաների խնամքի և պաշտպանության գիշերօթիկ հաստատություն», «Զատիկ» երեխաների   աջակցության   կենտրոն», «Գյումրի քաղաքի երեխաների սոցիալական հոգածության կենտրոն», «Գավառի մանկատուն», «Վանաձորի մանկատուն», «Գյումրու երեխաների տուն», «Գյումրու երեխաների խնամքի և պաշտպանության N 1 գիշերօթիկ հաստատություն»  ՊՈԱԿ-ների կառուցվածքային բաժանումներում ներառված ՊՈԱԿ-ների կողմից ներկայացված պաշտոնների անձնագրերի համապատասխանությունը ՀՀ աշխատանքի և սոցիալական հարցերի նախարարի 12.07.2016թ. N 74-Ա/1 հրամանով սահմանված փոփոխություններին,
3. ՀՀ աշխատանքային օրենսդրության նորմերի միասնական կիրառումն ապահովելու, դրանց տարաբնույթ մեկնաբանությունները բացառելու, աշխատողների և գործատուների իրավունքներն ու շահերը պաշտպանելու նպատակով և ի կատարումն ՀՀ աշխատանքի և սոցիալական հարցերի նախարարի 2014թ. օգոստոսի 11-ի «Հայաստանի Հանրապետության աշխատանքային օրենսդրության նորմերի միասնական կիրառման, աշխատանքի վարձատրության քաղաքականության մոնիթորինգի իրականացման կարգը հաստատելու մասին» N 95-Ա/1 հրամանի՝ իրականացրել է «Գործք» ամսագրի N 78-ում ՀՀ աշխատանքային օրենսդրության նորմերի մեկնաբանությունների մոնիթորինգ և արդյունքները ուղարկել «Գործք» ՍՊԸ-ին: 

4. Մշակել է «Հայաստանի Հանրապետության կառավարության 2014 թվականի ապրիլի 17-ի N 534-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը:
5. Ներկայացրել է.
· ՀՀ վարչապետի 2015թ. դեկտեմբերի 15-ի N 1217-Ա որոշմամբ հաստատված ժամանակացույցի 34-րդ կետի կատարումն ապահովելու նպատակով 2017թ. բյուջետային ֆինանսավորման հայտի մաս կազմող` զբաղվածության բնագավառի ռազմավարական նպատակների նկարագրությունը, բյուջետային ֆինանսավորման շրջանակներում ընդգրկված միջոցառումների ծրագրային խմբավորման և ծրագրերի ոչ ֆինանսական ցուցանիշները ներկայացնող փաստաթղթերը. 

· Վարչության ոչ ֆինանսական ցուցանիշների վերաբերյալ 2-րդ եռամսյակի հաշվետվությունը,

· կարծիք` 2017թ. պետական վիճակագրական աշխատանքների ծրագրի նախագծի վերաբերյալ,
· կարծիք` Հայաստանում թմրամոլության և թմրամիջոցների ապօրինի շրջանառության դեմ պայքարի վերաբերյալ,
· կարծիք՝ Բաց կառավարման գործընկերություն նախաձեռնության շրջանակներում ՀՀ երրորդ գործողությունների ծրագիր (2016-2018թթ.) նախագծի վերաբերյալ, 

· կարծիք՝ ՀՀ-ԵՄ նոր շրջանակային համաձայնագրի առևտրի և ներդրումների հարցերի ուղղությամբ բանակցությունների երրորդ փուլի արդյունքում խմբագրված «Առևտուր և կայուն զարգացում» գլխի տեքստի 8-րդ հոդվածի (դ) ենթակետի` ԵՄ կողմի նոր առաջարկի, ինչպես նաև տեքստի մնացած հոդվածների վերաբերյալ,
· կարծիք՝ ԱՊՀ գործադիր կոմիտեի հունիսի 3-ի N 5-2/0598 գրությանը կից ներկայացված՝ 2011թ. հոկտեմբերի 18-ի «Ազատ առևտրի գոտու մասին» պայմանագրի 4-րդ հավելվածով նախատեսված «Փորձագետների հանձնաժողովի անդամների և նախագահի պարգևատրման չափի սահմանման, նրանց ծախսերի փոխհատուցման, պարգևատրման և ծախսերի վճարման ապահովման կարգի» նախագծի վերաբերյալ Ուկրաինայի ներկայացրած առաջարկությունների վերաբերյալ,
· առաջարկություններ` «Հայաստանի Հանրապետության թմրամոլության և թմրամիջոցների ապօրինի շրջանառության դեմ պայքարի 2017թ. միջոցառումների իրականացման ծրագիրը և ժամանակացույցը հաստատելու մասին» ՀՀ կառավարության արձանագրային որոշման նախագծի վերաբերյալ, 

· առաջարկություններ` ՀՀ աշխատանքի և սոցիալական հետազոտությունների ազգային ինստիտուտի կողմից ներկայացված «Հետազոտություն գործատուների շրջանում ըստ տնտեսության ճյուղերի» հետազոտության իրականացման մեթոդաբանության և ընտրանքի նկարագրի վերաբերյալ,
· առաջարկություններ՝ «Գործ» տեղեկատվական համակարգում  «Գործազուրկների և աշխատանքից ազատման ռիսկ ունեցող` աշխատանք փնտրող անձանց մասնագիտական ուսուցման կազմակերպում» և «Ձեռք բերած մասնագիտությամբ մասնագիտական աշխատանքային փորձ ձեռք բերելու համար գործազուրկներին աջակցության տրամադրում» ծրագրերի լուծումներում փոփոխություններ կատարելու վերաբերյալ,

· առաջարկություն՝ ՀՀ կառավարության 2011թ. հոկտեմբերի 13-ի N 1522-Ն որոշմամբ հաստատված ՀՀ պարենային անվտանգության ապահովման հայեցակարգից բխող միջոցառումների ծրագրի վերաբերյալ, 
· առաջարկություն՝ «Հայաստանի Հանրապետության հանրային ծառայությունների ոլորտում կարգավորման անկախության բարձրացման նպատակով իրավական գործողությունների ծրագրին հավանություն տալու մասին» ՀՀ կառավարության որոշման նախագծի վերաբերյալ,

· առաջարկություն՝ «Հայաստանի Հանրապետությունում հանրային ծառայությունների տնտեսական կարգավորում. կարգավորման անկախության բարձրացում» նախնական հաշվետվությունից բխող իրավական գործողությունների ծրագրի, ինչպես նաև ծրագրի դրույթների կատարման բացատրական մասի (հավելված N 1 և հավելված N 2) 1-ին կետի վերաբերյալ,

· առաջարկություն՝ Բարձրաստիճան պաշտոնատար անձի «Այլ գործունեության սահմանափակումները» թեմայով ուսումնասիրության արդյունքների նախագծի վերաբերյալ,

· սոցիալական պաշտպանության ոլորտում կարգավորման ազդեցության գնահատման եզրակացություն՝ ՀՀ հարկային օրենսգրքի նախագծի վերաբերյալ,
· սոցիալական պաշտպանության ոլորտում կարգավորման ազդեցության գնահատման եզրակացություն՝ «Հայաստանի Հանրապետության գյուղատնտեսության 2016-2025թթ. կայուն զարգացման ռազմավարությունը և Հայաստանի Հանրապետության գյուղատնտեսության 2016-2025թթ. կայուն զարգացման ռազմավարության կատարումն ապահովող միջոցառումների ցանկը հաստատելու մասին» ՀՀ կառավարության որոշման նախագծի վերաբերյալ,
· սոցիալական պաշտպանության ոլորտում կարգավորման ազդեցության գնահատման եզրակացություն՝ «Գյուտերի, օգտակար մոդելների և արդյունաբերական նմուշների մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ,
· սոցիալական պաշտպանության ոլորտում կարգավորման ազդեցության գնահատման եզրակացություն՝ «Սահմանամերձ համայնքներում իրականացվող գործունեությունը հարկերից ազատելու մասին» Հայաստանի Հանրապետության օրենքում լրացումներ կատարելու մասին» և «Եկամտային հարկի մասին» Հայաստանի Հանրապետության օրենքում փոփոխություն և լրացում կատարելու մասին» ՀՀ օրենքների նախագծերի վերաբերյալ,

· ի կատարումն ՀՀ կառավարության 2004թ. ապրիլի 8-ի «Հայաստանի Հանրապետության օրենքի, Հայաստանի Հանրապետության Ազգային ժողովի նորմատիվ որոշման, Հայաստանի Հանրապետության միջազգային պայմանագրի կիրարկումն ապահովող միջոցառումների մասին»  N 541-Ն որոշման 4-րդ կետի` «Հայաստանի Հանրապետության աշխատանքային օրենսգրքում լրացումներ կատարելու մասին» ՀՕ-109-Ն օրենքն ուժի մեջ մտնելու առնչությամբ այլ իրավական ակտերի ընդունման կամ միջոցառումների իրականացման անհրաժեշտության բացակայության մասին տեղեկանք,
· տեղեկատվություն՝ «GPS+» առևտրային ռեժիմի շահառու երկրներում իրականացվող դիտանցման երրորդ փուլի շրջանակներում Եվրոպական Հանձնաժողովի կողմից ներկայացված Հայաստանի կողմից համապատասխան կոնվենցիաների իրականացմանը վերաբերող նոր հարցադրումների վերաբերյալ,
· տեղեկատվություն՝ «Համարժեք աշխատանքի դիմաց տղամարդկանց և կանանց վարձատրության մասին» ԱՄԿ N 100 կոնվենցիայի վերաբերյալ,

·  «Գործարարությամբ զբաղվելը» զեկույցի ձևաչափով պահանջվող Վարչության իրավասությանն առնչվող տեղեկատվությունը, 
· «Հարկադիր կամ պարտադիր աշխատանքի արգելումը, զոհերի պաշտպանության և միջոցների մատչելիությունը» խորագրով զեկույցի նախապատրաստման համար պահանջվող տեղեկատվությունը,

· տեղեկատվություն` «Սոցիալական ապահովության ծրագրերը ողջ աշխարհում. Ասիա և Խաղաղ օվկիանոս, 2016թ.» ժողովածուի մեջ ինֆորմացիան թարմացնելու նպատակով,
· հաշվետվություն՝ ՀՀ միգրացիայի պետական կարգավորման քաղաքականության հայեցակարգի իրականացման 2012-2016թթ. գործողությունների ծրագրով նախատեսված միջոցառումների կատարման ընթացքի վերաբերյալ,
· 2-րդ եռամսյակի հաշվետվությունը՝ ՀՀ և ԼՂՀ աշխատանքի և սոցիալական հարցերի նախարարությունների միջև համագործակցության Հուշագրի դրույթների իրականացման 2016 թվականի ծրագրի շրջանակներում,

· եզրակացություններ` «Մասնագիտական կողմնորոշման մեթոդական կենտրոն»  և «Աշխատանքի և սոցիալական հետազոտությունների ազգային ինստիտուտ» ՊՈԱԿ-ների 2016թ. հունիս ամսվա ընթացքում կատարված աշխատանքների վերաբերյալ:
6. Վարչության աշխատողները մասնակցել են.
· ՀՀ աշխատանքի և սոցիալական հարցերի նախարարության աշխատակազմի զբաղվածության պետական գործակալության տարածքային կենտրոնների մասնագետների վերապատրաստման, մեթոդական աջակցության և տարածքային աշխատաշուկաների վերլուծության նպատակով գործուղվել են ՀՀ Գեղարքունիքի և Սյունիքի մարզեր,
· Էրեբունի պլազա բիզնես կենտրոնում կայացած «Թիրախային նախաձեռնություն Հայաստանի համար» ծրագրի համակարգման եռամսյակային 9-րդ հանդիպմանը,
· Զբաղվածության պետական գործակալությունում կայացած խորհրդակցությանը՝ զբաղվածության տարածքային կենտրոններ կատարած այցելությունների արդյունքները, վեր հանված խնդիրները քննարկելու և այդ խնդիրների անհրաժեշտ լուծումներն ապահովելու վերաբերյալ պարզաբանումներ ներկայացնելու նպատակով:

7. Իրականացրել է ՀՀ ԱՍՀՆ պաշտոնական կայքէջում աշխատանքի և զբաղվածության ոլորտին վերաբերող տեղեկատվության, այդ թվում՝ աշխատանքի և զբաղվածության ոլորտի օրենսդրության թարմացման, ինչպես նաև Վարչության ամենամսյա հաշվետվության և իրավական ակտերի նախագծերի տեղադրման ընթացիկ աշխատանքներ:

8. Իրականացրել է սոցիալական փաթեթի հատկացումն ապահովելու մասին ՀՀ բանկերի հետ կնքած պայմանագրերից բխող պարտավորությունների կատարման, այդ թվում` համապատասխան բանկերի ներկայացրած հաշվետվությունների մուտքագրման, տվյալների վերլուծության, ամփոփման ընթացիկ աշխատանքներ:
9. ՀՀ և ԼՂՀ տարբեր նախարարություններից, գերատեսչություններից,  կազմակերպություններից և քաղաքացիներից ստացված գրությունների, դիմումների վերաբերյալ տրամադրել է գրավոր պարզաբանում: Ըստ անհրաժեշտության իրականացրել է քաղաքացիների ընդունելություն, տրամադրել՝ բանավոր պարզաբանում և խորհրդատվություն:
